
 
 

Parlameʹnttvaal 2019 

 

Parlameʹnttvaal ââʹnet juõʹǩǩ neelljad eeʹjj.  

Vaalin Lääʹddjânnam meerla  

vaalše parlamentta 200 parlameʹnttneeʹǩǩ  

 tuʹmmjed õhttsain aaʹššin. 

 

Eeʹjj 2019 parlameʹnttvaal riâššât  

pâʹsspeeiʹv 14.4.2019.  

Ouddǩiõʹtte jiõnstummuš  lij Lääʹddjânnmest 3.-9.4.2019  

da ålggjânnmest 3.-6.4.2019. 

 

Parlameeʹnt tuej 

Parlameeʹnt vääžnmõs tuejj lij šiõtteed lääʹjjid,  

kooi mieʹldd õhttsažkåʹdd tuåimmai. 

 

Nuʹbb vääžnai parlameeʹnt tuejj  

lij tuʹmmjed valdia täällarvvlõõzzin.  

Täällarvvlõõzzin meäʹrtõõlât,  

koʹst valdia vuäǯǯ tieʹǧǧ da koozz tieʹǧǧid ââʹnet. 

Parlameʹntt še vuäpp valdia teäʹǧǧâânnmõõžž. 

Parlameʹntt vaalaš  

määdd halltõʹsse väʹlddministeer 

da vuäpp halltõõzz tuåimmjummuž. 

Lââʹssen parlameʹntt tuʹmmai,  

mõõn miõl Lääʹddjânnam valdia lij  

määŋgain Euroop unioon aaʹššin. 



 

Ǩii vuäǯǯ jiõnsted? 

Ton vuäitak jiõnsted parlameʹnttvaalin, jõs 

 leäk Lääʹddjânnam meerlaž; da 

 leäk teâuddam 18 eeʹǩǩed mââimõsân 14.4.2019. 

 

Vuõiggâdvuõttiʹlmmtõs puätt domoi 

Jõs tuʹst lij vuõiggâdvuõtt jiõnsted, 

vuäǯǯak tõʹst domoi ǩeeʹrj. 

 

Ǩeeʹrjest lij jiõnnvuõiggâdvuõttiʹlmmtõs, 

koʹst lij teâtt jiijjad jiõnstempääiʹǩest vaalpeiʹvven.    

Mieʹldd lij še loǥstõk ouddǩiõʹtte jiõnstempaaiʹǩin.  

 

Ǩeän vuäitak jiõnsted? 

Lääʹddjânnam lij juõkkum 13 vaalkruuʹǧǧe.  

Juõʹǩǩ vaalkruuggâst liâ jiijjâs võboršeeʹǩǩ.  

Vuäitak jiõnsted persoon,  

ǩii lij võboršeʹǩǩen parlameʹnttvaalin tuu  

jiijjad vaalkruuggâst.  

Vaalkruuggad iʹlmmtet jiõnnvuõiggâdvuõttiʹlmmtõõzzâst. 

 

Juâkksâst võboršeeʹǩǩest lij jiijjâs võboršeǩnââmar.  

Tuu vaalkruuggad võboršiiʹǩǩi nââmar 

käunnʼje jeäʹrbi mieʹldd jiõnstempaaiʹǩin. 

Teâđ võboršiiʹǩǩin vuäǯǯak ouddmiârkkân lõõstin,  

televisiost da interneeʹttest. 

 

Dommjiõnstummuš 

Jõs leäk vääiveʹld vâkkõõvvâm  

leʹbe kuʹǩesäiggsen panntiõrvâs,  

vuäitak jiõnsted ouddǩiõʹtte dååma.  

Tuʹst feʹrttai iʹlmmtõõttâd dommjiõnstummša  

2.4.2019 čiâss 16 mõõneeʹst 

jiijjad kååʹdd kõõskõsvaal-luʹvddkådda.  



Luʹvddkååʹdd teʹlfon-nââmar lij jiõnnvuõiggâdvuõttiʹlmmtõõzzâst.   

Vuäǯǯak luʹvddkååʹddest še  

lââʹssteâđaid dommjiõnstummšest.  

 

Nääiʹt jiõnstak ouddǩiõʹtte  

Vuäitak jiõnsted parlameʹnttvaalin ouddǩiõʹtte  

koʹst täättas ouddǩiõʹtte jiõnstempääiʹǩest  

Lääʹddjânnmest leʹbe ålggjânnmest.  

 

Vääʹld jiõnstummša mieʹldd persoonvuõtt-tuõđštõõzz,   

ouddmiârkkân paass, persoonkoort leʹbe vuejjamkoort.  

 

1. Čuäʹjet persoonvuõtt-tuõđštõõzz vaalveʹrǧǧooumže. 

Veʹrǧǧooumaž taʹrǩǩad tõn  

da õudd tuʹnne jiõnstemliipp.  

 

2. Mõõn jiõnstemsâjja.   

Ǩeeʹrjet jiõnstemliʹppe čiõlggsânji 

tõn võboršeeʹǩǩ nââmar, ǩeän jiõnstak. 

Jeäʹl ǩeeʹrjet jiõnstemliʹppe ni mâiʹd jeeʹres. 

 

3. Piij mäccad jiõnstemliipp kõskksââʹjest.  

 

4. Maaʹʒʒ vaalveʹrǧǧoummu årra. 

Son peejj ååʹraal jiõnstemliʹppe  

da õudd tuʹnne ruʹčǩǩes vaalkonfeârt. 

Piij jiõnstemliipp konfeâʹrtte  

da liʹjmme konfeârt ǩidd.   

 

 

5. Veʹrǧǧooumaž räukk tuu  

vuâllaǩeeʹrjted lomaakk.  

Vuâllaǩeeʹrjtõõzzin  ååsktak,  

što leäk jiõčč tiuddääm jiõnstemliipp,  



vuäǯǯam tõõzz ååʹraal  

da piijjâm tõn konfeâʹrtte da liʹjmmjam konfeârt ǩidd.  

 

6. Looppâst veʹrǧǧooumaž peejj ǩidd vaalkonfeârt 

da lomaakk viʹsǩǩes vuõltteemkonfeâʹrtte.  

 

Ǥu leäk jiõnstam, vuäitak vueʹlǧǧed meädda ouddǩiõʹtte jiõnstempääiʹǩest. 

 

 

Nääiʹt jiõnstak vaalpeiʹvven 

Vaalpeiʹvven14.4.2019 jiõnstempääiʹǩ liâ äävai čiâss 9-20.  

 

Taʹrǩǩed jiõnnvuõiggâdvuõttiʹlmmtõõzzâst,  

koʹst tuu jiõnstempäiʹǩǩ lij.  

Vuäitak jiõnsted pâi tõʹst jiõnstempääiʹǩest,  

kååʹtt lååkk tuu jiõnnvuõiggâdvuõttiʹlmmtõõzzâst.  

 

Vääʹld jiõnstummša mieʹldd persoonvuõtt-tuõđštõõzz,  

ouddmiârkkân paass, persoonkoort leʹbe vuejjamkoort. 

 

1. Čuäʹjet persoonvuõtt-tuõđštõõzz vaalveʹrǧǧooumže. 

Veʹrǧǧooumaž taʹrǩǩad tõn  

da õudd tuʹnne jiõnstemliipp.   

 

2. Mõõn jiõnstemsâjja.   

Ǩeeʹrjet jiõnstemliʹppe čiõlggsânji 

tõn võboršeeʹǩǩ nââmar, ǩeän jiõnstak. 

Jeäʹl ǩeeʹrjet jiõnstemliʹppe ni mâiʹd jeeʹres. 

 

3. Piij mäccad jiõnstemliipp kõskksââʹjest.  

 

4. Maaʹʒʒ vaalveʹrǧǧoummu årra.    

Son peejj ååʹraal jiõnstemliʹppe. 

 



5. Piij jiõnstemliippad vaalčokka.  

 

Ǥu leäk jiõnstam, vuäitak vueʹlǧǧed meädda jiõnstempääiʹǩest. 

 

Ǩeäʹst vuäǯǯak vieʹǩǩ? 

Vaalveʹrǧǧoummu vuäʹpste tuu jiõnstempääiʹǩest       

ouddǩiõʹtte jiõnstummšest  da vaalpeiʹvven. 

 

Jiõnstempääiʹǩest lij še vaalveäʹǩǩteei.  

Vuäitak raukkâd suu veäʹǩǩen jiõnstemsâjja,  

jõs jiõk jiõčč pââʹst tiuddeed jiõnstemliipp. 

 

Vaalveäʹǩǩteejen vuäitt tuåimmjed še persoon,  

ǩeän leäk jiõčč vaalšam,  

ouddmiârkkân ruått leʹbe õõldâsooumaž.  

Vaalveäʹǩǩteei ij vuäǯǯ kuuitâǥ leeʹd 

võboršeǩ  leʹbe võboršeeʹǩǩ õõldâsooumaž. 

Vaalveäʹǩǩteei ij vuäǯǯ särnnad ni ǩeäzz, 

ǩeän jiõnstiǩ. 

 

Vaalpeittäʹšš 

Juâkksaž tuʹmmai jiõčč,  

haaʹlad-a jiõnsted da ǩeän jiõnast.  

 

Vaalpeittäʹšš miârkat tõn,  

što tuu ij taarbâž särnnad ni ǩeäzz,  

ǩeän jiõnstak. 

 

Jiõnâst parlameʹnttvaalin! 

Täʹst brosyyrâst  säärnat čiõlggǩiõlin jiõnstummšest da parlameʹnttvaalin 2019. 

Lââʹzz teâđ jiõnstummšest: 

vaalit.fi 

selkokeskus.fi 

Vuõiggâdvuõttministeria 

Čiõlggkõõskõs 


